
				এই পাতাটির মুদ্রণ সংশোধন করা প্রয়োজন। 
ՀՆ Հ মোহন অমনিবাস
মিঃ স্যানিয়েল অত্যন্ত বিরক্ত হইয়া উচ্চকণ্ঠে ট্রাফিক পুলিসকে সিগন্যাল দিবার জন্য ধমক দিতে, ট্রাফিক পুলিস একবার বক্ৰদূষ্টিতে সাধারণ পরিচ্ছদে ভূষিত মিঃ স্যানিয়েলের দিকে চাহিয়া উপেক্ষার ভঙ্গিতে আপন কার্যে নিরত রহিল।
মিঃ স্যানিয়েল র্তাহার ভুল বুঝিলেন। কেননা, তিনি যে একজন উচ্চপদস্থ পুলিস অফিসার, তাহা ট্রাফিক পুলিসের বুঝিবার পক্ষে কোন নিদর্শনই তিনি পরিধান করেন নাই। সুতরাং অপেক্ষা করা ভিন্ন কোন পথই মুক্ত ছিল না।
কিন্তু সহসা এক বিপর্যয় ঘটিয়া গেল। ওদিকে ট্রাফিক-পুলিস যখন আপন কর্তব্য-কর্মে ব্যস্ত রহিয়াছে, তখন পথের বিপরীত দিক হইতে দুইজন বলিষ্ঠদর্শন ব্যক্তি তড়িৎ গতিতে
পূর্বেই তাহার শোফার ও র্তাহার মস্তকের উপর রিভলভার উদ্যত করিয়া ধরিয়া নিম্ন অথচ দৃঢ়স্বরে আদেশ করল, “চুপ করে বসুন। একটু শব্দ বা নড়াচড়া করলে মাথার খুলি উড়িয়ে দেব।” বলিতে বলিতে উভয় ব্যক্তিই মোটরে আরোহণ করিল। একজন সোফারের পাশ্বে এবং অন্যজন মিঃ স্যানিয়েলের পাশ্বে বসিয়া উভয়ের পাশ্বদেশে রিভলভার চাপিয়া ধরিল। এদিকে পুলিস লাইন ক্লিয়ার দিল। কিন্তু শোফারের পাশ্বে উপবিষ্ট ব্যক্তিটি শোফারকে মোটর ঘুরাইবার জন্য আদেশ দিল। নিরুপায় শোফার দুৰ্বত্তের আদেশ মত মোটর ঘুরাইয়া বিপরীত দিকে মোটর ছাড়িয়া দিল।
এমন অতর্কিতে এই ঘটনা ঘটিল যে, মিঃ স্যানিয়েল ইহার জন্য আদৌ প্রস্তুত হইতে পারিলেন না। তিনি নীরবে মোটরের ভিতর বসিয়া রহিলেন। তাহার উভয় পকেটে দুইটি টোটাভরা রিভলভার থাকা সত্ত্বেও তিনি একজন সাধারণ দসু্যর অধীন হইয়া পড়িলেন। মোটর ছুটিতেছিল। আগ্রা শহর ছাড়াইয়া মোটর যখন দিল্লীর পথ ধরিল, তখন দস্যু মিঃ স্যানিয়েলের উভয় পকেটে হাত ভরিয়া তাহার রিভলভার দুটি সংগ্ৰহ করিয়া আপন পকেটে রাখিয়া দিল এবং মৃদু হাস্য মুখে কহিল, “এখন কি রকম মনে হচ্ছে, মিঃ স্যানিয়েল ?”
“কে তুমি? এর জন্য অনুশোচনা করতে হবে জানো?” মিঃ স্যানিয়েলু গর্জন করিয়া উঠিলেন। - ... So
লোকটি হাসিতে হাসিতে কহিল, “যেমন অনুশোচনা গতবারে আপনাকে বাক্স-বন্দী করে করেছিলাম—কেমন তাই না, মিঃ স্যানিয়েল?” ১>
মিঃ স্যানিয়েল অসহ বিস্ময়ে মুখ ফিরাইয়া দুৰ্বত্তের দিকে চাহিলেন। তাহার চোখেমুখে বিস্ময় ফুটিয়া উঠিল। তিনি কহিলেন, “কে তুমি?”
“ব্যস্ত হচ্ছেন কেন, মিঃ স্যানিয়েল? আর দশ মিনিট পরেই বুঝতে পারবেন—আমি কে?” লোকটি হাসিতে হাসিতে কহিল।
মিঃ স্যানিয়েল গভীর ভাবে চিন্তা করিতে লাগিলেন। এদিকে শোফার দ্বিতীয় দসু্যর নির্দেশে নানা পথ ঘুরিয়া অবশেষে এক অট্টালিকার সম্মুখে উপস্থিত হইয়া মোটরকে দাঁড় করাইল।
মোটর থামিবামাত্র উভয় দস্যই তাহাদের বন্দীকে সম্মুখ ভাগে লইয়া অট্টালিকার মধ্যে প্রবেশ করিল এবং শোফারকে একটি সুদৃঢ় কক্ষে আবদ্ধ করিয়া রাখিল।

